REPUBLIKA E KOSOVES / REPUBLIKA KOSOVA

Ac.nr.1015/20

GJYKATA E APELIT E KOSOVES, né kolegjin e pérbéré nga gjykatésit: Dr.sc. Rafet Haxhaj
kryetar dhe Milena Gjeriq e Valon Totaj anétaré, me zyrtaren ligjore Fitore Isufi-Saraci, né ¢éshtjen
juridike té paditésit SH.I. nga fshati .., Komuna Viti, té cilin e pérfagéson V.M. avokat né Ferizaj, Rr.
“.”, kundér té paditurés Byroja Kosovare e Sigurimit, Rr.”Lidhja e Pejés” pn, té cilén sipas
autorizimit e pérfagéson Olumbie Haliti nga Prishtina, baza juridike kompensim démi, duke
vendosur sipas ankesés sé té paditurés, e paraqitur kundér aktgjykimit té Gjykatés Themelore né
Ferizaj-Dega Kacanik, C.nr.275/17 té datés 23.09.2019, né seancén e kolegjit té mbajtur me daté
29.07.2021, mori kété:

AKTGJYKIM

Me miratimin e pjesérishém té ankesés sé té paditurés Byroja Kosovare e Sigurimit, me seli
né Prishtiné, NDRYSHOHET aktgjykimi i Gjykatés Themelore né Ferizaj-Dega Kacanik, C.nr.275/17
té datés 23.09.2019, né pjesén sa i pérket kompensimit pér dhembije fizike, pér friké, pér shémtim

trupor dhe zvogélimin e aktivitetit té pérgjithshém jetésor, pér paditésin SH.I., dhe gjykohet:

DETYROHET e paditura Byroja Kosovare e Sigurimit, me seli né Prishting, qé paditésit SH.L
pér dhembije fizike, t'ia kompensoj shumén 3,500.00€, pér frikén e pésuar, shumén 3,000.00€, pér
shémtim trupor, shumén 1,000.00€ dhe pér zvogélimin e aktivitetit té pérgjithshém jetésor, t'ia
kompensojé shumén prej nga 4,800.00€, pjesa e kérkesépadisé pér kéto kategori té démit mbi
shumat e gjykuara dhe pjesa e kérkesépadisé sa i pérket rehabilitimit klimaterik refuzohet, si e pa
bazuar, ndérsa sa i pérket pjesés tjetér té dispozitivit té aktgjykimit, qé ka té béjé me ndihmén e
personit tjetér, ushqimin e pérforcuar dhe shpenzimet e shérimit, ankesa e té paditurés

REFUZOHET si e pa bazuar dhe aktgjykimi i atakuar me ankesé né kété pjesé VERTETOHET.

Arsyetim

Me aktgjykimin e atakuar té gjykatés sé shkallés sé paré, né pikén I, té dispozitivit

miratohet pjesérisht e bazuar kérkesépadia e paditésit SH.I. nga fshati ... Komuna Viti dhe detyrohet

e paditura Byroja Kosovare e Sigurimit me seli né Prishtiné Rr. “Lidhja e Pejés” pn, qé paditésit né
emér té kompensimit té démit material dhe jo material, té shkaktuar né aksidentin e
komunikacionit té datés 05.07.2017, t'ia paguaj: pér dhembije trupore-fizike, shumén 7,000.00€, pér
frikén e shkaktuar, shumén prej 4,900.00€, pér zvogélimin e aktivitetit jetésor, shumén prej
7,000.00€, pér shémtim trupor, shumén prej 4,000.00€, pér ndihmén dhe kujdesin e personit té
treté, shumén 200.00€, pér rehabilitim klimaterik, shumén 300.00€, pér ushqim té pérforcuar,
shumén 200.00€, pér shpenzimet materiale gjaté kohés sé shérimit, shumén 208.27€, gjithsej 23,
808.27€. né pikén II., té dispozitivit refuzohet pjesa tjetér e kérkesépadisé mbi shumat e miratuara
né lartési 3,250.00€. Té gjitha kéto shuma me kamaté vjetore prej 8% duke filluar prej datés
13.11.2017 dita e ushtrimit té padisé e gjeré né pagesén definitive. né pikén IIL., té dispozitivit
detyrohet e paditura qé paditésit t'ia paguaj shumat e gjykuara né pikén I té dispozitivit, si dhe
shpenzimet e procedurés kontestimore né shumé 1,422.20€, té gjitha kéto né afat prej 15 ditésh

nga dita e marrjes sé aktgjykimit né dorézim, nén kércénim té pérmbarimit me dhuné.

Kundér kétij aktgjykimi, brenda afatit ligjor ankesé ka paragitur e paditura, pér shkak té
shkeljes sé dispozitave té procedurés kontestimore, vértetimit jo té ploté dhe té gabuar té gjendjes
faktike si dhe zbatimit té gabuar té sé drejtés materiale, me propozim qé Gjykata e Apelit e Kosovés
anesén ta aprovojé dhe té prishé aktgjykimin e shkallés sé paré dhe shumat e gjykuara ti gjykojé
dukshém mé té uléta, duke pasur parasysh té gjitha pretendimet ankimore apo ¢éshtja té kthehet

né rigjykim dhe té eliminohen vérejtjet e sipérshénuara.

Pérgjigje né ankesé nuk ka parashtruar paditési.

Gjetjet e Gjykatés sé Apelit:

Gjykata e Apelit e Kosovés, i shqyrtoi shkresat e 1éndés, aktgjykimin e atakuar, pretendimet

ankimore dhe pas vlerésimit té tyre né kuptim té nenit 194 té LPK-ség, gjeti se:

Ankesa éshté pjesérisht e bazuar.

Nga shkresat e lIéndés rezulton se paditési SH.I. ka parashtruar padi ndaj té paditurés Byroja
Kosovare e Sigurimit me seli né Prishtiné, me té cilén ka kérkuar qé té detyrohet e paditura qé
paditésit t'ia kompensoj démin: pér dhembje fizike shumén 13,350.00€, pér friken e pésuar,
shumeén 4,700.00€, pér zvogélimin e aktivitetit jetésor né shkallé 17%, shumén 10,000.00€, pér
shémtim shkallé e lehté, shumén 3,500.00€, pér kujdesin e personit té treté, shumén 200.00€, pér
ushqim té pérforcuar, shumén 200.00€, pér rehabilitim klimaterik, shumén 300.00€, shpenzimet e
shérimit, shumén 208.27€, gjithsej shumén 27,058.27€. té gjitha me kamaté ligjore 8% nga dita e

ngritjes sé padisé.



Gjykata e shkallés sé paré ka administruar provat si: raporti i aksidentit i datés 05.07.2017,
raporti i policit hetues i datés 05.07.2017, raporti mjekésor nga shtépia e shéndetit Viti i datés
05.07.2017, raporti nga Spitali i Pérgjithshém né Gjilan i datés 06.07.2017, fletléshimi nga QKUK-ja
Prishtiné i datés 31.07.2017, fletléshimi nga QKUK-ja-Klinika e Kirurgjisé Torakale me nr.5249,
raportet mjekésore, kuponét fiskal, aktakuza PP.II/ nr.1404-6/17, aktgjykimi nga Gjykata
Themelore né Ferizaj-Dega Kacanik P.nr.6200/17, si dhe ekspertiza mjekésore e ekspertéve té

caktuar nga Gjykata e datés 22.08.2019.

Gjykata e shkallés sé paré ka vértetuar gjendjen faktike: se aksidenti i komunikacionit ka
ndodhur me daté 05.07.2017 né fshatin Leskovic Viti, ky aksident éshté shkaktuar me fajin e
vozitésit té automjetit Kombi LT me targa 06-566-BL i cili né momentin e aksidentit ishte pa
mbulesé siguruese, me ¢'rast Iéndime té rénda trupore ka pésuar paditési SH.I,, si rezultat i kétyre
léndimeve paditési ka pésuar dhimbje fizike dhe friké, ka pasur zvogélim té aktivitetit jetésor né
shkallé prej 17%, ka pésuar shémtim né shkallé té lehté, ka pasur nevojé pér ndihmén e personit té
treté dhe ka pasur nevojé pér rehabilitim klimaterik, ushqim té pérforcuar si dhe shpenzime gjaté
shérimit. Gjykata e shkallés sé paré ka vendosur si né dispozitivin e aktgjykimit té atakuar me

ankesé.

Baza ligjore:

Neni 194 i LPK-sé: “Gjykata e ankimit ekzaminon aktgjykimin e shkallés sé paré né até pjesé
né té cilén éshté goditur me ankesé dhe até brenda kufijve té shkageve té treguara né ankesé, duke
u kujdesur sipas detyrés zyrtare pér zbatimin e sé drejtés materiale si dhe pér shkeljen e

dispozitave té procedurés kontestimore nga neni 182 paragrafi 2, pika b), g), j), k), dhe m) té kétij

ligji”.

Neni 195.1 i LPK-sé: “Gjykata e ankimit mundet, né seancén e kolegjit apo né bazé té
shqyrtimit té céshtjes té béré drejtpérdrejt para saj: .....d) ta refuzojé ankesén si té pa themelté dhe

ta vértetojé aktgjykimin e goditur”.

Neni 195.1 i LPK-sé: “Gjykata e ankimit mundet, né seancén e kolegjit apo né bazé té
shqyrtimit té ¢éshtjes té béré drejtpérdrejt para saj: .....e) ta ndryshojé aktgjykimin e shkallés sé

paré”.

Neni 319.1 i LPK-sé: “Secila nga palét ndérgjygése ka pér detyré té provojé faktet mbi te

cilat i bazon kérkimet dhe pretendimet e veta”



Vlerésimi i Gjykatés sé Apelit:

Gjykata e Apelit si gjykaté e shkallés sé dyté, lidhur me ankesén e parashtruar nga e
paditura ka gjetur se, aktgjykimi i atakuar nuk éshté pérfshiré me shkelje esenciale té dispozitave té
procedurés kontestimore. Lidhur me gjendjen faktike, gjykata e shkallés sé dyté vleréson se e njéjta
éshté vértetuar ne ményré té drejté né pjesén mé té madhe té kérkesave té parashtruara. Kolegji i
gjykatés sé shkallés sé dyté, gjen se né pjesén e kérkesépadisé gé ka té béjé me rehabilitimin
klimaterik, né kété pjesé nuk éshté vértetuar drejté gjendja faktike sepse né shkresat e 1éndés nuk
ka prova qé dokumentojné dhe argumentojné shpenzimet e krijuara pér kété kategori té

shpérblimit té démit.

Lidhur me aplikimin e té drejtés materiale, gjykata e shkallés sé dyté ka gjetur se, mbi njé
gjendje té vértetuar faktike né ményrén si¢ u theksua si mé larté, e drejta materiale né pjesén e
dispozitivit gé éshté ndryshuar, éshté aplikuar né ményré té gabuar dhe se géndrojné pretendimet
ankimore té palés sé paditur pér kété pjesé té dispozitivit. Kjo pér faktin se, nga ana e gjykatés sé
shkallés sé paré né radhé té paré éshté miratuar pjesa e kérkesépadisé pér shpérblimin e démit pér
rehabilitim klimaterik pér paditésin SH.I., ndérsa sa i pérket pjesés sé miratuar té kérkesé padisé,
pér dhembije fizike, pér frikén e pésuar, pér shémtim trupor dhe pér zvogélimin e aktivitetit jetésor
kolegji vleréson se shumat e gjykuara nuk jané né pérputhje té ploté me nenin 183.2 té LMD-sé dhe
me praktiken gjygésore tashmé té ndértuar pér rastet e tilla. Kolegji nuk e ka miratuar ményrén e té
vendosurit té gjykatés sé shkallés sé paré, lidhur me rehabilitimin klimatik, pasi ka vlerésuar se,
kérkesa lidhur me shpenzimet e kétij shérbimi paraget dém material dhe meqenése paraget njé
dém té tille, ajo duhet qé té dokumentohet me prova, pérkatésisht faturat e pagesés dhe
dokumentacionin tjetér pércjellés té cilat do té déshmonin lidhur me géndrimin e paditésit né
institucionin rehabilitues dhe shfrytézimin e shérbimeve té rehabilitimit. Pér kété arsye, kolegji
duke u bazuar né dispozitat e sipércituara té LMD-sé dhe nenit 195 pika e) té LPK-sé, ka miratuar
pretendimet ankimore té té paditurés, ka ndryshuar aktgjykimin e gjykatés sé shkallés sé paré né
kété pjesé dhe ka refuzuar kérkesépadiné e paditésit sa i pérket kérkesés lidhur me rehabilitimin

ligjor.

Né nenin 183.2 té LMD-sé, éshté parashikuar qé: “Me rastin e vendosjes pér kérkesén pér
shpérblimin e démit jo material, si dhe pér lartésiné e shpérblimit té tij, gjykata do té kujdeset pér
réndésiné e cenimit té sé mirés dhe qéllimit té cilit i shérben ky shpérblim, por edhe pér até, se me té
mos favorizohen synimet qé nuk jané né pajtim me natyrén e saj dhe me géllimin shoqéror”. Kolegji
me kété rast ka pasur parasysh rastin qé éshté paraqitur pér zhdémtim dhe ka gjetur se gjykata e
shkallés sé paré ka caktuar shuma shumé mé té larta se sa vendosin gjykatat né rastet e tilla. Pér
kété shkak, kolegji i gjykatés sé shkallés sé dyté, duke u bazuar edhe né nenin 195 par 1, pika e) té
LPK-sé, ka béré ndryshimin e aktgjykimit té gjykatés sé shkallés sé paré edhe sa i pérket caktimit té



shumés pér dhembije fizike, pér frikén e pésuar, pér shémtim trupor dhe pér zvogélimin e aktivitetit
jetésor duke vendosur mé tutje si né dispozitivin e kétij aktgjykimi. Kolegji vleréson se, shumat e
caktuara si né dispozitivin e kétij aktgjykimi jané né pérputhje té ploté me té mirén e cenuar dhe
jané né pérputhje me nenin 183.2 té LMD-sé, dhe praktikén gjyqésore pér rastet me léndimet e
rénda: pér dhembje fizike caktohen deri né 3,500.00€, pér frikén e pésuar caktohen deri né
3,000.00€, pér shémtim trupor, caktohen 1,000.00€ dhe pér zvogélimin e aktivitetit jetésor pér
shkallén 17% shumat caktohen deri né 4,800.00

Lidhur me pretendimet e palés sé paditur gé kané té béjné me pjesén e dispozitivit sa i
pérket ndihmés sé personit té treté, ushqimit té pérforcuar dhe shpenzimeve té shérimit, kolegji
kéto pretendime i ka refuzuar si té pa bazuara, pasi nga ekspertimi i ekspertéve mjekésor ka
rezultuar qé paditési ka pasur nevojé pér ndihmén e personit té treté pér 21 dité dhe pér ushqgim té
pérforcuar po ashtu pér 21 dité. Duke u mbéshtetur né nenin 323 té LPK-sé dhe praktikén
gjygésore pér rastet e tilla pér njé dité caktohet shuma prej 10,00 €, kolegji gjené se shumat e
gjykuara nga ana e gjykatés sé shkallés sé paré, né kété pjesé, jané né pérputhje té ploté me nenin
183.2, nenin 323 dhe praktikén gjygésore qé zhvillojné gjykata né Kosové, né rastet e tilla. Ndérsa
sa pérket shpenzimeve té shérimit, kolegji gjené se né shkresat e léndés dhe né procedurén e
provave jané administruar kuponét fiskal, té cilét dokumentojné shpenzimet e béra me rastin e
mjekimit té paditésit. Pér kéto shkaqe, kolegji i ka refuzuar pretendimet ankimore té té paditurés
dhe e ka vértetuar aktgjykimin e gjykatés sé shkallés sé paré, né kété pjesé té dispozitivit té

vendimit gjyqgésor.
Nga té gjitha arsyet e paraqgitura e pajtim me dispozitat e nenit 195 par.1, pika e) dhe d) té

LPK-sé, éshté vendosur si né dispozitiv té kétij aktgjykimi.

GJYKATA E APELIT E KOSOVES NE PRISHTINE
Ac.nr.1015/20 me daté 29.07.2021

Kryetari i kolegjit- gjykatési,
Dr.sc. Rafet Haxhaj, d.v



